
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় পরিচ্ছেদ
৬১


 মিঃ ব্লেক উঠিয়া সহাস্যে বলিলেন, “আসুন, সিনর মেন্ডোজা! আপনার মুখ দেখিয়া বুঝিতেছি, আপনি প্রেসিডেণ্ট পিয়ারসনকে নির্দ্দোষ মনে করিতেছেন; আপনার বিশ্বাস, কাহারও ষড়যন্ত্রে এই বিভ্রাট ঘটিয়াছে। কিন্তু প্রকৃত ব্যাপার কি, অনুমানের উপর নির্ভর করিয়া তাহা বলা যায় না।”

 সিনর মেন্ডোজা একখানি চেয়ারে ঝুপ্ করিয়া বসিয়া পড়িলেন, তাহার পর সবিস্ময়ে বলিলেন, “আপনার কথা শুনিয়া আমি যে। অবাক্ হইলাম! আপনি কিরূপে বুঝিলেন প্রেসিডেণ্ট পিয়ারসনের ব্যাপার সম্বন্ধে আলোচনা করিতেই আপনার নিকট আসিয়াছি? আর তাহাকে যে নিরপরাধ বলিয়া আমার বিশ্বাস, আপনার এ ধারণাই বা কিরূপে হইল?”

 মিঃ ব্লেক বলিলেন, “ইহাতে বিস্ময়ের কারণ নাই। প্রেসিডেণ্ট পিয়ারসন গত পাঁচ বৎসর হইতে সাল্ভেরিটা রাজ্যের শাসন কর্তৃত্বে নিযুক্ত ছিলেন; সেখানে তাঁহার মান সম্ভ্রম, ক্ষমতা প্রতিপত্তি অসাধারণ; মানুষের যাহা আকাঙ্ক্ষা, তাঁহার সে আকংখাপূর্ণ হইয়াছে; আপনার কন্যার সহিত তাহার পরিণয়-সম্বন্ধও স্থির হইয়াছে। আপনার একমাত্র কন্যা আপনার বিপুল সম্পত্তির উত্তরাধিকারিণী হইবেন। এ অবস্থায় কোন্ গুপ্ত সঙ্কল্প বশবর্তী হইয়া প্রেসিডেণ্ট পিয়ারসন টাকা চুরী করিয়া পলাইবেন?

 “প্রেসিডেণ্ট পিয়ারসন যথেচ্ছাভাবে এই টাকা খরচ করিতে পারিবে এই টাকার জন্য কি কেহ এমন প্রভুত্ব, সম্মান, প্রতিপত্তি, ভবিষ্যতের আশা বিসর্জ্জন দিতে সম্মত হয়? সকল আশা ভরসা, সুখ সুবিধা ক্ষমতা প্রতিপত্তি, ত্যাগ করিয়া অবজ্ঞাত কলঙ্কিত নির্ব্বাসিত জীবন যাপনে কি কাহারও প্রবৃত্তি হয়?—না, প্রেসিডেণ্ট

		 এই পাতা শেষ সম্পাদিত হয়েছে ১৫:৩৬টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

